
Protocolo para a prevencion, deteccidn e actuacidon da UDC ante situacions de
violencia de xénero, violencias sexuais, violencias LGTBIfdbicas, discriminacion
ou acoso sexista ou por razén de sexo, orientacion afectivo-sexual, identidade
ou expresion de xénero e caracteristicas sexuais

Aprobado no Consello de Goberno do 20/12/2023

INTRODUCION

No ano 2013, no marco do seu | Plan de igualdade de oportunidades entre mulleres e homes, a
Universidade da Corufia (UDC) elaborou un Protocolo para a prevencion e proteccién fronte ao
acoso sexual e acoso por razon de xénero. Este primeiro protocolo foi aprobado na reunion do
Consello de Goberno do 26 de novembro de 2013 e aplicado durante algo mais dun lustro, ao
longo do cal se activou en diferentes ocasiéns.

Posteriormente, no ano 2019 procedeuse 4 revision do devandito documento co fin de adecualo
a unha realidade social en que, lamentablemente con demasiada frecuencia, se reproducen
situacidns de discriminacién, de acoso ou de intimidacion. Con esta finalidade, o Consello de
Goberno da UDC aprobou na sta xuntanza do 30 de novembro de 2019 un novo texto que
supuxo unha importante ampliacion do dmbito obxectivo de aplicaciéon do Protocolo, que se
estendeu a casos de acoso non so por razén de sexo, sendn tamén pola orientacidon sexual e
identidade ou expresion de xénero dos membros da comunidade universitaria.

Agora, unha vez mais, en atencién 4 experiencia adquirida nos ultimos anos na aplicaciéon do
protocolo de 2019, as conclusions do Estudo sobre a violencia e acoso sexual na Universidade
da Corufia elaborado desde a Oficina para a Igualdade de Xénero da UDC e & estreita
colaboracion establecida entre esta oficina e a Unidade de Atencion & Diversidade, detectouse
a necesidade de aprobar un novo protocolo en que a prevencion das violencias recollidas e o
acompanamento 3s vitimas constitien os eixes centrais de actuacion.

Ao mesmo tempo, a aprobacién do novo texto pretende servir para dar acollida a Lei 3/2022,
do 24 de febreiro, de convivencia universitaria, que estableceu un novo réxime disciplinario para
o alumnado, en substitucidon do preconstitucional Decreto do 8 de setembro de 1954 polo que
se aproba o Regulamento de disciplina académica dos centros oficiais de ensino superior e de
ensino técnico. As normas de convivencia universitaria previstas na citada lei, ao igual que este
protocolo, tefien por obxecto promover a eliminacidn de toda forma de violencia, asi como toda
forma de discriminacion e acoso sexual, por razén de sexo, orientacion sexual, identidade de
xénero, expresidn de xénero ou caracteristicas sexuais, incluindo tanto medidas de prevencién
como de resposta fronte as condutas sinaladas.

Novamente, a actualizacién do protocolo serviu para ampliar o seu dmbito obxectivo, engadindo
a lista de condutas fronte a que actuar as diferentes violencias LGTBIfobicas, amais de supostos

de acoso ou discriminacidn ambiental e as denominadas violencias de segunda orde, exercidas
como represalia contra as persoas denunciantes ou que colaboran no procedemento.

Como metodoloxia para elaborar este novo documento, ademais de contar coa asesoria técnica
de persoas expertas en materia de igualdade e diversidade sexual e de xénero, tiveron lugar
diversos encontros participativos cos distintos colectivos da comunidade universitaria (PTXAS,
PDI e alumnado) que serviron non sé para cofiecer o sentir e as percepciéns da nosa
comunidade respecto dos diferentes tipos de violencias que poden darse, e que de feito
acontecen, no eido universitario, sendn tamén para recadar a sia opinion respecto de aspectos
chave do protocolo, tales como a forma de presentar as denuncias ou solicitudes de
intervencion, a composicion mais axeitada da Comisidon de lgualdade e da Comision de
Diversidade, as medidas de reparacion mais acaidas ou a mellor forma de lle dar difusién ao
protocolo, entre outros aspectos. Todas as cuestions abordadas nos encontros foron estudadas
e, na medida do posible, recollidas no texto final que, sen dubida, se veu enriquecido e
mellorado como resultado desta dindmica participativa.

Nomear a violencia de xénero, as violencias sexuais, as violencias LGTBIfobicas e a
discriminacidn ou o acoso sexista ou por razén de sexo, orientacidon sexual, identidade de
xénero, expresion de xénero e caracteristicas sexuais € nomear unha realidade que ao longo da
historia non s foi silenciada, sendn tamén tolerada. Son moitos os comportamentos que se
manifestan e se traducen en sexismo, homofobia, lesbofobia, bifobia, interfobia, enebefobia ou
transfobia. A sociedade esixe sancionar moralmente estas situacions e as institucions deben, no
exercicio das slas responsabilidades, pofer os medios necesarios para previlas, detectalas e
intervir sobre elas.

A Oficina para a Igualdade de Xénero da UDC (OIX) e a Unidade de Atencion 4 Diversidade (ADI),
a través do Servizo de Atencion & Comunidade Universitaria LGTBIQ+, en tanto que dérganos
responsables da aplicacion deste protocolo, traballaran en estreita colaboracion e coordinacion,
intervindo segundo a natureza do caso.

a) Desde a OIX atenderanse aqueles casos en que se exerza algin tipo de violencia,
discriminacién ou acoso por motivos sexistas ou por razén do sexo dunha persoa.

b) Desde a ADI atenderanse aqueles casos en que se exerza algun tipo de violencia,
discriminacidn ou acoso por motivos de orientacion afectivo-sexual, identidade de xénero,
expresién de xénero ou das caracteristicas sexuais dunha persoa.

I. DECLARACION DE PRINCIPIOS

Este protocolo ten por finalidade promover e manter unha contorna segura para todas as
persoas que forman parte da comunidade universitaria da UDC, libre de violencia de xénero e
de violencias LGTBIfébicas.

As violencias de xénero, entendidas como aquelas violencias que se exercen contra as persoas
en atencidn ao seu sexo ou a sua identidade de xénero e, sinaladamente, contra as mulleres

polo feito de ser mulleres, constitien unha eiva social que segue a impedir o pleno
desenvolvemento de todas as persoas. A loita a prol da plena igualdade entre mulleres e homes
debe ser apoiada e impulsada por todos os sectores da sociedade, publicos e privados, e por
suposto desde o ambito educativo en todos os niveis.

As violencias LGTBIfébicas son aquelas violencias que se desenvolven polo odio, a aversién ou o
repudio cara ao colectivo LGTBIQ+ ou contra certas persoas polo feito de pertencer a el.

As violencias aqui descritas poden adoptar formas moi diversas. As veces son violencias directas
e visibles, normalmente exercidas sobre unha vitima concreta. No entanto, outras veces son
menos visibles, como no caso das violencias estruturais, aguelas que provefien das estruturas
sociais que promoven a inxustiza e a discriminacién de certos colectivos, ou culturais,
entendidas como aspectos da cultura, social ou institucional, que perpettian estereotipos e
prexuizos.

O Protocolo ten como obxectivo previr e actuar tanto fronte as violencias directas e estruturais
como fronte as violencias culturais ou simbdlicas que, en Ultima instancia, lexitiman o uso da
violencia directa e incrementan o risco de sufrir situaciéns de acoso e discriminacidn por parte
de certas persoas ou certos colectivos.

Comprometida con esta loita para a eliminacion das violencias LGTBIfébicas e baseadas no sexo
e/ou no xénero en todas as facetas e todos os ambitos, a UDC realiza a seguinte declaracion de
principios.

Todas as persoas tefien dereito a levar a cabo o seu traballo ou a sua actividade libres de
violencia, discriminacidn e acoso, con pleno respecto a sua liberdade, a sta propia identidade,
a sta intimidade e 4 sda integridade fisica e moral.

A UDC non tolerara ningunha manifestacion de violencia, discriminacion ou acoso e adoptara as
medidas precisas para actuar diante de expresions, actitudes ou comportamentos machistas,
sexistas, LGTBIfdbicos e discriminatorios en calquera das suas formas.

A UDC comprométese a previr e actuar de forma firme e contundente fronte a condutas que
poidan considerarse machistas, sexistas, LGTBIfébicas ou discriminatorias co fin de garantir esa
proteccidon tanto ao persoal traballador como ao alumnado. Asi, coa elaboracion deste
protocolo, a nosa universidade pon & disposicién da comunidade universitaria unha ferramenta
para a prevencion e proteccion fronte a posibles situaciéns de violencia, discriminacién ou acoso
sexista ou por razon de sexo, orientacidn afectivo-sexual, identidade ou expresidn de xénero ou
caracteristicas sexuais, asegurando sempre a confidencialidade e as debidas garantias para
todas as partes do procedemento.

Calquera persoa que considere que esta a ser obxecto de violencia de xénero, violencia sexual
e/ou violencia LGTBIfébica, discriminacion ou acoso sexista ou por razon de sexo, orientacion
sexual, identidade ou expresion de xénero e caracteristicas sexuais, ou calquera persoa

cofiecedora de tal situacion, tera dereito a iniciar o procedemento establecido neste texto, sen
prexuizo das accidns xudiciais que corresponderen.

A formacién e a informacion son esenciais para lle facer fronte a este tipo de condutas, previlas
e de dotar a comunidade universitaria de ferramentas para recofiecelas e detectalas. Por iso, a
OIX e a ADI desenvolveran diversas accions formativas, informativas e de sensibilizacién
encamifiadas a previr as referidas condutas, asi como a dar a cofiecer este protocolo.

O marco normativo que inspira o Protocolo constitiieno principalmente a Lei organica 3/2007,
do 22 de marzo, para a igualdade efectiva de mulleres e homes; a Lei 2/2014, do 14 de abril,
pola igualdade de trato e a non discriminacidon de lesbianas, gais, transexuais, bisexuais e
intersexuais de Galicia; a Lei 3/2022, do 24 de febreiro, de convivencia universitaria; a Lei
15/2022, do 12 de xullo, integral para a igualdade de trato e a non discriminacion, e a Lei 4/2023,
do 28 de febreiro, para a igualdade real e efectiva das persoas trans e para a garantia dos
dereitos das persoas LGTBI.

Il. OBXECTO E AMBITO DE APLICACION
Artigo 1. Obxecto

1. Este documento ten por obxecto establecer mecanismos para previr, detectar e actuar ante
casos de violencia de xénero, violencias sexuais, violencias LGTBIfébicas e acoso ou
discriminacidn sexista ou por razdén de sexo, orientacion sexual, identidade de xénero, expresién
de xénero e caracteristicas sexuais que tefian lugar en calquera espazo da UDC, fisico ou virtual.
Asi mesmo, ten por obxecto acompafiar e protexer as persoas integrantes da comunidade
universitaria que sufran este tipo de situacions incluso féra dos espazos da UDC.

2. Con tal fin, o Protocolo establece cales son os comportamentos ou condutas que a UDC
considera incluidos nos conceptos de violencia de xénero, violencia sexual, discriminacién e
acoso sexista ou violencias e discriminacions LGTBIfébicas, dispdn medidas de prevencion,
orientadas a sensibilizar, concienciar e formar a comunidade universitaria, e establece un
procedemento especifico de actuacion para canalizar as solicitudes de intervencidn relativas a
situacions de violencia, discriminacion e/ou acoso. Asi mesmo, establece medidas de
acompanamento e proteccion as vitimas durante o procedemento, asi como acciéns de
seguimento para a execucion de tales medidas.

Artigo 2. Ambito de aplicacién subxectivo, locativo e temporal

1. Este protocolo sera de aplicacion: a) ao persoal docente e investigador (PDI); b) ao persoal
técnico, de xestidon e de administracidn e servizos (PTXAS); c) ao alumnado; d) ao persoal en
formacion e o persoal contratado con cargo a proxectos vinculados & UDC; e) en xeral, a toda
persoa que preste servizos nesta universidade, independentemente do caracter ou a natureza
xuridica da sua relacion coa UDC, polo que quedan aqui incluidos o persoal afecto a
contratacidns ou subcontratacions e/ou o persoal posto 4 disposicién da UDC por empresas de

traballo temporal, asi como as persoas auténomas relacionadas coa UDC por un contrato de
prestacidn de obra ou servizo determinado.

2. O Protocolo aplicarase en todos os centros, servizos e instalaciéns da UDC. Nos casos en que
os feitos se produzan nun espazo ou sistema non universitario, sempre que a persoa afectada
pertenza a institucion, os drganos responsables da aplicacidén deste texto actuaran para acoller,
acompanar e asesorar a vitima.

3. Resultara de aplicacidon cando os feitos tivesen lugar nos cinco anos anteriores a presentacion
da denuncia ou solicitude de intervencion.

Artigo 3. Ambito obxectivo

a) Violencias machistas ou sexistas: calquera expresion ou comportamento que produza ou
poida producir dano fisico ou psicoldxico realizado en funcién do sexo ou da identidade de
xénero dunha persoa, con base na desigualdade propia do sistema de relaciéns de dominacién
dos homes sobre as mulleres.

b) Violencias LGTBIfdbicas: calquera expresién ou comportamento que produza ou poida
producir dano fisico ou psicoldxico realizado en funcién da orientacidn ou identidade dunha
persoa, con base no medo, a aversidn, o odio ou o repudio contras as persoas que se visibilizan
ou son consideradas como lesbianas, gais, trans, queer, bisexuais, intersexuais, asexuais e mais.
Pédense distinguir distintos tipos de violencias dependendo da orientacion ou identidade da
vitima. Por exemplo, contra as persoas trans denominase transfobia, contra as mulleres
lesbianas denominase lesbofobia e contra as persoas non binarias enebefobia. Considérase un
tipo de violencia transfébica non usar o nome e o xénero sentido cunha persoa trans que xa o
informase e/ou modificase de acordo co previsto no Regulamento sobre o exercicio do dereito
a identidade de xénero na Universidade da Corufia e a Instrucién do 21 de outubro de 2022 da
Secretaria Xeral en relacién co procedemento para a aplicacién ao estudantado do Regulamento
sobre o exercicio do dereito 4 identidade de xénero na UDC.

c) Violencias intraxénero: calquera expresién ou comportamento realizado no marco das
relacions afectivas e sexuais entre persoas do mesmo xénero, que produza ou poida producir
dano fisico ou psicoldxico. Estes comportamentos poden consistir en actos de violencia fisica,
psicoldxica, sexual ou de control.

d) Violencias sexuais: calquera acto verbal, non verbal ou fisico de cardcter sexual non desexado
ou non consentido que atente contra a liberdade sexual doutra persoa.

e) Acoso sexual: calquera acto verbal, non verbal ou fisico de natureza sexual que tefia o
proposito ou produza o efecto de atentar contra a dignidade dunha persoa ou contra a sua
integridade fisica ou psicoldxica. Incliense aqui os supostos de chantaxe sexual, consistentes en
ofrecementos ou insinuaciéns de caracter sexual que condicionen a obtencidn de recompensas
ou a evitacion de represalias.

f) Acoso por razén de sexo, de orientacidn afectivo-sexual, de identidade ou expresion de
xénero ou das caracteristicas sexuais: calquera expresidon ou comportamento verbal, non
verbal ou fisico baseado no sexo, a orientacion afectivo-sexual, a identidade ou expresion de
xénero ou as caracteristicas sexuais dunha persoa que tefia o propdsito ou produza o efecto de
atentar contra a sla dignidade ou contra a sua integridade fisica ou psicoldxica, creando un
ambiente intimidatorio, hostil, humillante, degradante, ofensivo ou segregador.

g) Discriminacion por razén de sexo, de orientacion afectivo-sexual, de identidade ou
expresion de xénero ou das caracteristicas sexuais: calquera expresion ou comportamento
verbal, non verbal ou fisico que impligue dispensar a unha persoa ou a un grupo de persoas un
trato distinto ou menos favorable do que se outorgaria a outra persoa ou outro grupo nunha
situacion andloga ou comparable por razéon do sexo, da orientacion afectivo-sexual, da
identidade ou expresidn de xénero ou das caracteristicas sexuais.

h) Acoso ou discriminacion ambiental: calquera expresién ou comportamento verbal, non
verbal ou fisico que tefia o propdsito ou produza o efecto de crear un ambiente intimidatorio,
hostil, humillante, degradante, ofensivo ou segregador para as mulleres ou para as persoas
integrantes do colectivo LGTBIQ+.

i) Violencias de segunda orde: calquera trato adverso ou discriminatorio realizado como
represalia contra as persoas que denuncian situacidns de violencia, acoso ou discriminacion,
gue actlan como testemuias ou que participan doutro xeito na aplicacidon do procedemento
previsto neste protocolo.

Todos os comportamentos descritos neste artigo xulgaranse de especial gravidade cando a
persoa responsable da sta autoria se faga valer dunha situacién de superioridade laboral,
docente ou xerarquica para perpetralos. Igualmente, as conductas descritas seran consideradas
especialmente graves cando na vitima concorran distintos factores ou causas de discriminacion
ou cando se atope nunha especial situacidn de vulnerabilidade.

Il. MEDIDAS DE PREVENCION: SENSIBILIZACION, CONCIENCIACION E FORMACION
Artigo 4. Finalidade das medidas de prevencion

As medidas de prevencidn estan destinadas, por unha banda, a fomentar o recofiecemento e o
respecto & diversidade e 4 igualdade no ambito universitario; e, pola outra, a evitar que se
produzan situacidns de violencia, discriminacion e/ou acoso como as previstas no artigo 3 deste
protocolo. Neste sentido, é preciso desefiar e implementar estratexias destinadas a informar,
sensibilizar, concienciar e formar as persoas que compofien a comunidade universitaria para
que sexan capaces de detectar e actuar ante calquera situacion de discriminacidn, violencia e/ou
acoso como as citadas no devandito artigo.

As medidas de prevencion deben influir na promocién dunha cultura de respecto 4 igualdade e
a diversidade sexual e de xénero, asi como na construcidon dun ambiente inclusivo, equitativo,
seguro e pacifico.

Artigo 5. Medidas de prevencion que se adoptaran

A OIX e a ADI, no ambito das suas respectivas competencias, realizaran as seguintes acciéns en
materia de prevencion da violencia de xénero, as violencias sexuais, 0 acoso ou a discriminacion
sexista, asi como as violencias ou discriminacions LGTBIfdbicas.

1. Informacion e sensibilizacion

a) O Protocolo difundirase entre toda a comunidade universitaria a través das Xornadas de
Benvida ao Alumnado, campafias e sesions informativas periddicas, como minimo con
periodicidade anual, asi como a través da paxina web e as redes sociais da UDC, da OIX e da ADI,
co fin de garantir que todas as persoas vinculadas ou relacionadas coa UDC poidan cofiecelo.
Tamén se dara conta del s empresas colaboradoras, as entidades que prestan servizos e as
empresas ou entidades en que o alumnado da UDC realice practicas.

b) De igual maneira, estard accesible nas paxinas web da OIX e da ADI, que seran as encargadas
de desefiar e desenvolver accidns e campaiias dirixidas a dar a cofiecer o seu contido entre as
persoas que integran a comunidade universitaria.

c) Desenvolveranse campafias dirixidas & comunidade universitaria orientadas a sensibilizala e
concienciala sobre a eiva que supofien para a nosa sociedade a violencia de xénero, as violencias
sexuais e as condutas de acoso e de discriminacidn sexista, alén das violencias e discriminacions
LGTBIfdbicas.

2. Formacion

a) Promocidn de cursos, obradoiros, seminarios e outras actividades dirixidas aos diferentes
colectivos da comunidade universitaria, co fin de formalos en materia de diversidade sexual e
de xénero, igualdade e non discriminacion, prevencion de violencias sexistas e necesidades
especificas da comunidade LGTBIQ#+, de tal forma que adquiran as ferramentas precisas para
poder detectar e actuar ante condutas de acoso e discriminacion.

b) Elaboracidn e difusién de cddigos de boas practicas en materia de prevencion e actuacion
ante as diferentes violencias sexistas e LGTBIfébicas previstas neste protocolo, co fin de
establecer pautas, estratexias e ferramentas no ambito laboral e académico que sirvan para
promover a igualdade de xénero e o respecto das disidencias sexuais e de xénero.

c) Como parte dos seus respectivos programas formativos, a OIX e a ADI desenvolveran
actividades de formacion xerais e especificas, dirixidas a todos os colectivos da comunidade
universitaria. En particular, ofrecerase formacién sobre deteccién e actuacion ante situaciéns
de violencia de xénero, violencias sexuais, violencias sexistas e violencias LGTBIfobicas, asi como
sobre as necesidades e caracteristicas especificas da comunidade LGTBIQ+ especialmente
dirixida as persoas integrantes da Comision de Igualdade e da Comision de Diversidade, as
persoas que asuman o cargo de representantes de Igualdade e Diversidade nos centros, e as
persoas que ocupen cargos de responsabilidade na UDC.

d) Elaboracién e difusidon de informes e estudos diagndsticos para cofiecer a prevalencia das
diferentes violencias de xénero, sexuais, sexistas e LGTBIfobicas definidas neste protocolo.

IIl. PROCEDEMENTO DE ACTUACION ANTE SITUACIONS DE VIOLENCIA DE XENERO,
VIOLENCIAS SEXUAIS, DISCRIMINACION OU ACOSO SEXISTA, E VIOLENCIAS E
DISCRIMINACIONS LGTBIFOBICAS

Artigo 6. Garantias do procedemento

O procedemento que seguira a UDC en aplicacion do Protocolo ante as denuncias ou solicitudes
de intervencion recibidas rexerase, en todo caso, polas seguintes garantias:

1. Respecto e proteccidn da intimidade. Toda persoa que intervefia no procedemento descrito
debera ser tratada dun xeito respectuoso e de maneira que se preserve a sua dignidade e se
protexa a sua intimidade en todo momento. Durante o desenvolvemento do procedemento
garantirase a debida proteccion da intimidade de todo o persoal implicado.

2. Confidencialidade. Todas as denuncias ou solicitudes de intervencion recibidas estaran
protexidas polo principio de confidencialidade, de tal forma que os datos das persoas non se
revelaran a terceiros salvo en caso de necesidade para o correcto desenvolvemento do
procedemento. A queixa ou denuncia, asi como toda a documentacion xerada durante o
procedemento, sera custodiada e arquivada pola direccién da OIX ou pola persoa responsable
da ADI designada para o efecto en funcion da natureza do asunto. Observarase en todo caso a
lexislacion vixente en materia de proteccién de datos persoais, que inclie a orientacion sexual
entre as categorias especiais de datos.

Todas as persoas que intervefian no procedemento terdn a obriga de gardar unha estrita
confidencialidade e reserva sobre as actuaciéns. Non poderan transmitir nin divulgar
informacidn sobre o contido das denuncias ou das investigacidns, agas no caso de que tefian a
obriga legal de facelo.

3. Dilixencia e celeridade. O procedemento deberase desenvolver coa profesionalidade e a
dilixencia debidas e sen demoras inapropiadas, de forma que poida ser completado no menor
tempo posible respectando as necesarias garantias.

4. Principio de contradicion. O procedemento garantira o dereito de audiencia a todas as partes,
asi como o dereito de realizar alegacions e de presentar os elementos de proba que posuan.

5. Imparcialidade e obxectividade. As persoas integrantes da Comisidon de lgualdade e da
Comision de Diversidade actuaran coa debida imparcialidade e obxectividade.

6. Evitacion da revitimizacion. Evitarase na medida do posible a reiteracidn do relato dos feitos
por parte da persoa que presente a denuncia ou a solicitude de intervencién, asi como a sua
exposicion publica e a difusidon dos datos que permitan identificala.

7. Proteccion fronte a represalias. Durante o curso do procedemento, e tamén unha vez
finalizado este, adoptaranse as medidas precisas para evitar calquera tipo de represalia contra

as persoas que presentasen a denuncia ou a solicitude de intervencién, contra as que
comparezan como testemufias ou as que participen doutro xeito nas actividades indagatorias
ou no procedemento. Asi mesmo, as persoas integrantes da Comision de Igualdade e da
Comision de Diversidade estaran protexidas ante calquera posible situacion de intimidacion,
discriminacidn ou represalia pola realizacion das suas funcidons no desenvolvemento do
procedemento establecido neste protocolo. A adopcidn de represalias contra as persoas que
intervefian no procedemento podera dar lugar a actuacidns pola via disciplinaria a través da
apertura do expediente correspondente.

Artigo 7. Finalidade do procedemento

A principal finalidade deste procedemento é o acompaifamento das persoas que presenten
unha denuncia ou unha solicitude de intervencién, asi como a sua proteccion, a procura de
garantir a sua seguridade e a sUa tranquilidade, de xeito que poidan continuar coas suas
actividades universitarias (estudos ou actividade docente, investigadora e/ou laboral).

Artigo 8. Comision de Igualdade e Comision de Diversidade

1. Para a aplicacién deste protocolo constituiranse unha Comision de Igualdade e unha Comisién
de Diversidade que intervirdn, respectivamente, en funcién do contido da queixa ou da
solicitude de intervencidn recibidas.

A Comisidn de Igualdade estara integrada polas seguintes persoas:
a) Vicerreitora ou vicerreitor de que dependa a OIX

b) Directora ou director da OIX

c) Subdirectora ou subdirector da OIX

d) Representante do PDI

e) Representante do PTXAS

f) Representante do alumnado

A Comisidn de Diversidade estard integrada polas seguintes persoas:
a) Vicerreitora ou vicerreitor de que dependa a ADI

b) Unha persoa designada pola ADI

c) Persoa responsable do Servizo de Atencion 8 Comunidade Universitaria LGTBIQ+
d) Representante do PDI

e) Representante do PTXAS

f) Representante do alumnado

2. A OIX e a ADI designaran, respectivamente, para cada unha das comisidns as persoas
representantes dos colectivos do PDI, o PTXAS e o alumnado. Nos colectivos en que exista a

figura de representante de Diversidade ou representante de Igualdade, daraselles prioridade as
persoas que ocupen este posto para os efectos de constituir as devanditas comisions.

3. Poderdn tamén formar parte destas comisiéns, con voz e sen voto, unha persoa
representante do Servizo de Prevencion de Riscos Laborais da UDC; o/a valedor/a
universitario/a; un membro do 6rgano de representacion do colectivo a que pertenza o/a
traballador/a da UDC, no caso de que algunha das persoas afectadas tefia unha relacién laboral
coa institucidn, e algunha persoa representante dalgunha asociacién do alumnado constituida
dentro do seo da UDC.

4. Naqueles supostos en que algunha das persoas integrantes da Comision de Igualdade ou da
Comision de Diversidade non poida tomar parte no procedemento por calquera causa
xustificada, a vicerreitoria con competencias en materia de igualdade ou diversidade podera
proceder ao nomeamento dunha persoa substituta que desempefara o seu cargo nese
procedemento concreto. En todo momento, procurarase garantir a presenza equilibrada dos
diferentes colectivos da comunidade universitaria.

5. Co fin de conseguir unha correcta aplicacién do Protocolo, as persoas integrantes destas
comisions recibiran formacién en materia de igualdade e diversidade sexual e de xénero no
marco dos programas formativos da OIX e da ADI.

6. A Comisién de Igualdade e a Comisién de Diversidade intervirdn no procedemento iniciado,
por solicitude, respectivamente, da direccidon da OIX ou da ADI, co fin de resolver a denuncia ou
a solicitude de intervencion segundo o previsto no artigo 11 deste protocolo.

Artigo 9. Inicio do procedemento

1. Calquera persoa que estime ser vitima dalgunha das situacions previstas no artigo 3 deste
protocolo pode comunicar a sua situacion a direccion da OIX ou & ADI e, de ser o caso, presentar
unha solicitude de intervencion de acordo co recollido neste documento.

2. As persoas, distintas da vitima, cofiecedoras dunha situacién das descritas no artigo 3 deste
protocolo poden comunicar a situacion a direccion da OIX ou @ ADI. Neste caso, cando non sexa
a persoa afectada quen presente a queixa ou a solicitude de intervencidn, sé se iniciaran as
actuacions previstas no Protocolo cando se conte co consentimento expreso da vitima. Deste
ultimo requisito excliense os casos de acoso ou discriminacién ambiental, asi como, en xeral,
0s casos en que haxa mais dunha persoa afectada e que presenten unha especial gravidade.

3. A comunicacion coa direccidn da OIX ou coa ADI podera ter lugar ben via telefdnica, ben via
correo electrénico (directora.oix@udc.gal; adi@udc.gal).

4. As persoas que presenten unha denuncia ou solicitude de intervencidn deberan achegar os
indicios que estean ao seu alcance, sen que se lles poida esixir ningunha actividade probatoria.

5. En ningun caso serdn obxecto de tramitacién denuncias anénimas.

Artigo 10. Acollida do caso

1. As persoas afectadas pola situacion denunciada seran acollidas e escoitadas pola direccién da
OIX ou polo persoal da ADI, segundo a natureza do caso. A escoita e a acollida deberan realizarse
coa maxima sensibilidade e co maximo respecto, salvagardando en todo caso a dignidade e a
integridade da persoa que presenta a denuncia ou a solicitude intervencion, a evitar a sua
revitimizacion.

2. A informacion facilitada polas persoas afectadas debera recollerse por escrito coa maxima
obxectividade, evitando valoracions subxectivas respecto dos feitos relatados.

3. Como parte do proceso de acompanamento, independentemente de que se decida ou non
solicitar a aplicaciéon do Protocolo, as persoas afectadas seran informadas sobre os seus
dereitos, asi como sobre os servizos internos ou externos a UDC a que poden acceder para
afrontar a situacién, sempre atendendo as suas concretas necesidades e demandas.

Artigo 11. Valoracidn inicial da denuncia ou solicitude de intervencidn

1. Tras a fase de acollida, a direccidn da OIX ou a ADI, segundo a natureza do caso, realizaran
unha primeira valoracion do asunto, co fin de determinar se encaixa no ambito de aplicacion do
Protocolo e se, polo tanto, o procedemento previsto nel resulta de aplicacion.

2. Se da valoracién preliminar da denuncia ou da solicitude de intervencion se deriva que o caso
cae dentro do ambito de aplicacién do Protocolo, admitirase a tramite o asunto e procederase
a recompilar informacidn complementaria coa maxima celeridade e confidencialidade,
continuando coa tramitacion prevista no artigo 12.

3. Se, pola contra, da valoracion inicial da denuncia ou da solicitude de intervencién resulta
evidente que o caso non cae dentro do ambito de aplicacién do Protocolo, adoptarase a decisidn
de non admitir a tramite o asunto. Arquivarase daquela o caso e daranselle a cofiecer a persoa
afectada os motivos desta decision.

4. Se na valoracion inicial da denuncia ou solicitude de intervencién, ou en calquera outro
momento do procedemento, se constata que os feitos poden ser constitutivos dunha falta
sancionable pola via disciplinaria, a persoa responsable da vicerreitoria con competencias en
materia de igualdade ou diversidade, segundo o caso, debera pofer o asunto en coflecemento
do reitor ou a reitora da UDC, coa solicitude de que se incoe expediente disciplinario. O
procedemento previsto neste protocolo suspenderase mentres se tramita o devandito
procedemento disciplinario.

5. Se na valoracidn inicial da denuncia ou solicitude de intervencion, ou en calquera outro
momento do procedemento, se constata que os feitos denunciados son constitutivos de delito
publico, a persoa responsable da vicerreitoria con competencias en materia de igualdade ou
diversidade, segundo o caso, debera pofier o asunto en cofiecemento das autoridades
competentes. O procedemento previsto neste protocolo suspenderase mentres se tramita o
procedemento xudicial.

6. No momento en que se tiver cofiecemento do inicio de actuacions xudiciais polos mesmos
feitos denunciados ante a UDC, procederase a suspensién do procedemento iniciado coa
activacion deste protocolo.

Artigo 12. Desenvolvemento do procedemento

1. Unha vez admitida a tramite a denuncia ou solicitude de intervencion, a direccién da OIX ou
a ADI, segundo a natureza do caso, comezaran a recoller todas as informacidns que se estimen
procedentes, relativas aos feitos, que sexa posible, asi como as probas documentais e doutro
tipo consideradas utiles e pertinentes.

2. No desenvolvemento das referidas indagacidns sobre os feitos relatados na denuncia ou
solicitude de intervencion, debera darselles audiencia a todas as persoas afectadas. As suas
declaraciéns recolleranse por escrito ou a través dos medios audiovisuais dispofiibles.

3. En caso de ser preciso, solicitarase a participacidn de testemufias e outro persoal de interese
para a investigacion. Neste sentido, toda a comunidade universitaria ten a obriga de colaborar
nos procesos que se inicien e desenvolvan facilitando a documentacion e/ou informacién que
lle for solicitada pola Comisiéon de Igualdade ou pola Comision de Diversidade.

4. Se for preciso para esclarecer condutas realizadas a través das tecnoloxias da informacion e
a comunicacién da UDC, serda competencia do reitor ou a reitora, por proposta motivada da
persoa responsable da vicerreitoria con competencias en materia de igualdade ou diversidade,
ordenar a realizacion das actividades de supervisidon previstas no artigo 10 do Regulamento xeral
de uso das tecnoloxias da informacion e a comunicacion da UDC, aprobado polo Consello de
Goberno o 23 de xullo de 2020.

Artigo 13. Medidas preventivas

1. Desde a recepcidn da denuncia ou solicitude de intervencién, en atencidn a gravidade dos
feitos e aos indicios recollidos, a persoa responsable da vicerreitoria con competencias en
materia de igualdade ou diversidade, segundo o caso, podera solicitar 4 direcciéon do centro a
adopcion de calquera medida organizativa de caracter preventivo que se considere necesaria
para protexer a persoa afectada, como medidas de separacion espacial, reordenaciéon dos
tempos de traballo ou de estudo, ou a adopcidén de medidas de proteccidn por parte do persoal
de seguridade da UDC, entre outras.

2. Estas medidas deberan estar orientadas a evitar o mantemento dos efectos nocivos das
condutas obxecto da queixa ou solicitude de intervencidn mentres se tramita o procedemento,
asi como a protexer as persoas afectadas. As referidas medidas non poderan implicar un
empeoramento ou unha modificacién substancial das condicidns de traballo ou de estudo das
persoas afectadas pola situacién de acoso ou discriminacion.

3. O departamento ou centro deberd facilitar a execucidn ou posta en practica destas medidas
preventivas, procurando que se realicen do xeito mais rapido posible.

4. En caso de uso indebido das tecnoloxias da informacion e a comunicaciédn da UDC consistente
na realizacion dalgunha das actividades prohibidas segundo o artigo 3 deste protocolo, sera
competencia do reitor ou a reitora, por proposta motivada da persoa responsable da
vicerreitoria con competencias en materia de igualdade ou diversidade, segundo o caso,
ordenar a suspension preventiva do servizo prestado ou o bloqueo temporal do equipo da
persoa usuaria ou da sua conta de acceso a rede, os servizos ou as aplicaciéns, en cumprimento
do artigo 11 do Regulamento xeral de uso das tecnoloxias da informacién e a comunicacién da
UDC.

5. As medidas preventivas poderdn manterse, como maximo, polo tempo que dure o
procedemento e, en todo caso, poderan ser levantadas polo reitor ou a reitora, de oficio ou por
pedimento de parte interesada, cando se estime que deixan de ser necesarias para os fins que
motivaron adoptalas.

Artigo 14. Finalizacion do procedemento

1. Rematada a recollida de informacidn e unha vez escoitadas as partes afectadas, a Comision
de lgualdade ou a Comisiéon de Diversidade, segundo o caso, por proposta da direccién da OIX
ou da ADI, emitirdn un informe en que se recolleran as dilixencias practicadas e se fara unha
proposta de actuacion. Este informe debera emitirse nun prazo maximo de dous meses desde
a data de admision a tramite da denuncia ou solicitude de intervencion.

2. O informe emitido pola Comisién de Igualdade ou pola Comisidon de Diversidade pode
comprender calquera medida correctiva ou reparadora considerada axeitada e proporcionada
en atencidn &s circunstancias do caso concreto. Especificamente, as medidas orientaranse a: a)
acompafiar e asesorar as persoas afectadas; b) protexer as persoas afectadas e garantir que
poidan seguir realizando as suas actividades laborais e/ou académicas en condicidns dignas e
seguras; c) corrixir as actitudes e os comportamentos detectados a través da adopcién de
medidas non sancionadoras axeitadas ao caso, tales como a realizacion de actividades
formativas obrigatorias ou o pedimento, publico ou privado, de desculpas.

3. Para a elaboracidn deste informe, a direccién da OIX e a ADI poderan solicitar o asesoramento
de persoal externo especializado na materia se o consideran preciso.

4. A direccion da OIX ou a ADI remitirdn o informe que emitan 4s partes afectadas, asi como a
todos os érganos unipersoais ou colexiados da UDC con competencias para adoptar e garantir
o cumprimento das medidas correctivas ou reparadoras establecidas nel.

5. A direccién da OIX ou a ADI faran un seguimento do caso ata a execucién completa das
medidas correctivas ou reparadoras establecidas no informe da Comisién de Igualdade ou da
Comision de Diversidade. En caso de incumprimento ou de resistencias a cumprir coas referidas
medidas, poferase a situacion en cofiecemento do reitor ou a reitora da UDC para que adopte
as medidas oportunas.

Artigo 15. Avaliacidn e seguimento

Para garantir a efectividade do procedemento recollido neste protocolo, a OIX e a ADI realizaran
un control e seguimento da sua aplicacién, coa finalidade de comprobar a sua eficacia na
deteccion e resolucion de situacions de violencia de xénero, violencias sexuais, acoso ou
discriminacion sexista, e violencias ou discriminacidns LGTBIfobicas.

A OIX e a ADI levaran un rexistro das denuncias ou solicitudes de intervencién recibidas e
elaboraran anualmente un informe sobre a aplicacién do Protocolo e os resultados obtidos nas
diferentes situacidns xurdidas, o cal serd remitido ao valedor universitario ou a valedora
universitaria para o seu cofiecemento, asi como ao reitor ou a reitora da UDC para a sua
inclusién na memoria anual.

Artigo 16. Caixa de correo de queixas e suxestions

Como medida adicional para previr situaciéns violencia de xénero, violencias sexuais, acoso ou
discriminacion sexista, e violencias ou discriminacions LGTBIfobicas, a UDC habilitou un
formulario na web https://www.udc.gal/, na ligazon "Suxestions”, no que tanto o alumnado

como o persoal poden formular anonimamente queixas e suxestidns, tanto en relaciéon con
situacions de violencia, acoso ou discriminacion como no tocante a propostas de mellora do
Protocolo. Non obstante, conforme ao disposto no artigo 9.5 deste documento, tales queixas
andénimas en ningun caso suporan apertura das actuacidns previstas, sen prexuizo de que
poidan dar lugar a actuaciéns de comprobacion por parte da direccién da OIX e da ADI.

Artigo 17. Tutela efectiva dos dereitos

As actuacions aqui previstas levaranse a cabo sen prexuizo do dereito de todas as persoas de
presentar unha denuncia ante a Inspeccidn de Traballo ou outros 6rganos administrativos con
competencias sancionadoras, asi como de acudir a via xudicial, ante os tribunais civis, laborais
ou penais.

Disposicién derrogatoria

Este protocolo substitie o Protocolo de actuacién ante situacidns de acoso sexual, por razén de
sexo, por orientacion sexual e identidade ou expresiéon de xénero na UDC aprobado polo
Consello de Goberno o 30 de outubro de 2019.

Disposicidn final. Entrada en vigor

O Protocolo entrara en vigor ao dia seguinte da sua publicacion no Taboleiro Electrénico Oficial
da UDC.

ANEXO I. MODELO DE DENUNCIA OU QUEIXA

A atencion da Oficina para a Igualdade de Xénero da Universidade da Coruiia

Nome:

Apelidos:

DNI:

Teléfono:

Correo electroénico:

Posicion na UDC (estudante, PTXAS ou PDI):

FEITOS DENUNCIADOS
(Explicacion dos feitos obxecto de queixa ou denuncia)

DOCUMENTOS QUE SE ACHEGAN

En cumprimento do artigo 13 do Regulamento (UE) 2016/679, do Parlamento Europeo e do Consello, do
27 de abril, relativo & proteccidn das persoas fisicas no que respecta ao tratamento de datos persoais e
a libre circulacién destes datos (RXPD), e do artigo 11 da Lei orgénica 3/2018, do 5 de decembro, de
proteccion de datos persoais (LOPD), informamos de que os datos persoais que decida facilitarnos seran
tratados baixo a responsabilidade da Universidade da Corufia (UDC), cos seguintes datos de contacto:
rda da Maestranza 9, 15001 A Corufia, teléfono 981 167 000, correo electrénico rpd@udc.gal, ou
directamente da Oficina para a Igualdade de Xénero da Universidade da Corufia (OIX), cuxos datos de
contacto son estes: Casa do Lagar, campus de Elvifia, 15008 A Corufia, teléfono 881011952,

oficina.igualdade@udc.gal.

O tratamento destes datos persoais estd lexitimado con base no artigo 6.1.e) do RXPD: cumprimento
dunha mision en interese publico, neste caso, de acordo coas seguintes leis: Lei organica 3/2007, do 22
de marzo, para a igualdade efectiva de mulleres e homes; Lei 14/2011, do 1 de xufio, da ciencia, a
tecnoloxia e a innovacion; Lei 3/2022, do 24 de febreiro, de convivencia universitaria, e Lei 15/2022, do
12 de xullo, integral para a igualdade de trato e a non discriminacion. Todas as persoas que tefian acceso
a estes datos coa citada finalidade cumprirdn o deber de confidencialidade establecido no artigo 5 da

LOPD.

Paxina 16 de 20



Firmante: Universidade da Corufia - Q6550005) URL de validacion: https://sede.udc.gal/services/documents_validation CSV: AC916C3KJDCI6JIMOO2NCCTN

Este documento es copia auténtica de un documento custodiado por la Universidade da Corufia. Fecha de creacion: 22/12/2023 14:13:04 Péagina 17 de un total de 20 pagina(s).

S UNIVERSIDADE DA CORURA hr

A persoa interesada consente o tratamento dos datos para os efectos de cumprir coa finalidade descrita;
porén, terd dereito a retirar o seu consentimento en calquera momento, sen efectos retroactivos. Asi
mesmo, ten dereito a lle solicitar 4 responsable do tratamento, en calquera momento, o acceso, a
rectificacion ou a supresion dos seus datos e a limitacidon do seu tratamento ou a sta oposicién a el, nos
termos previstos na lexislacidn vixente. Tamén tera dereito a solicitar, salvo casos de interese publico
e/ou exercicio de poder publico, a portabilidade dos seus datos. Asi mesmo, tera dereito a non ser

obxecto de decisidns individuais automatizadas, incluida a elaboracién de perfis.

Tales dereitos poderaos exercer ante a UDC ou directamente ante a OIX, destacadamente a través do
formulario para o exercicio dos dereitos en materia de proteccidn de datos persoais que se pode cubrir
na Sede Electrénica da UDC, no apartado Outros tramites. Asi mesmo, pode remitir unha solicitude ao
seguinte enderezo postal: Secretaria Xeral, Reitoria da Universidade da Corufia, ria da Maestranza 9,
15001 A Coruiia, ou ao correo electrénico rpd@udc.gal, coa referencia «Proteccion de datos», a través
dun escrito asinado para o efecto, a que se xuntara copia do DNI. Igualmente podera dirixir esta solicitude

a persoa que sexa a delegada de Proteccidon de Datos, na mesma forma antes, ou ao correo electrénico

dpd@udc.gal.

De igual maneira, ten dereito a presentar unha reclamacion ante a Axencia Espafiola de Proteccién de

Datos (AEPD).

ANEXO Il. MODELO DE DENUNCIA OU QUEIXA

A atencién da Unidade de Atencién & Diversidade (ADI)

Nome sentido:

Apelidos:

DNI:

Teléfono:

Correo electronico:

Posicion na UDC (Estudante, PTXAS ou PDI):

FEITOS DENUNCIADOS
(Explicacion dos feitos obxecto de queixa ou denuncia)

DOCUMENTOS QUE SE ACHEGAN

En cumprimento do artigo 13 do Regulamento (UE) 2016/679, do Parlamento Europeo e do Consello, do
27 de abril, relativo a proteccidn das persoas fisicas no que respecta ao tratamento de datos persoais e
a libre circulacion destes datos (RXPD), e do artigo 11 da Lei orgénica 3/2018, do 5 de decembro, de
proteccién de datos persoais (LOPD), informamos de que os datos persoais que decida facilitarnos seran
tratados baixo a responsabilidade da Universidade da Corufia (UDC), cos seguintes datos de contacto:
rda da Maestranza 9, 15001 A Coruiia, teléfono 981 167 000, correo electronico rpd@udc.gal, ou

directamente da ADI, cuxos datos de contacto son estes: Edificio Xoana Capdevielle, 1.2 andar,

881 015 620, adi@udc.gal.

O tratamento destes datos persoais esta lexitimado con base no artigo 6.1.e) do RXPD: cumprimento
dunha misidn en interese publico, neste caso, con base na Lei 14/2011, do 1 de xufio, da ciencia, a
tecnoloxia e a innovacidn, e a Lei 4/2023, do 28 de febreiro, para a igualdade real e efectiva das persoas
trans e para a garantia dos dereitos das persoas LGTBI. Todas as persoas que tefian acceso a estes datos

coa citada finalidade cumpriran o deber de confidencialidade establecido no artigo 5 da LOPD.

A persoa interesada consente o tratamento dos datos para os efectos de cumprir coa finalidade descrita;
porén, terd dereito a retirar o seu consentimento en calquera momento, sen efectos retroactivos. Asi
mesmo, ten dereito a lle solicitar 4 responsable do tratamento, en calquera momento, o acceso, a
rectificacion ou a supresion dos seus datos e a limitacidon do seu tratamento ou a sta oposicion a el, nos

termos previstos na lexislacion vixente. Tamén tera dereito a solicitar, salvo casos de interese publico

Paxina 19 de 20



Firmante: Universidade da Corufia - Q6550005) URL de validacion: https://sede.udc.gal/services/documents_validation CSV: AC916C3KJDCI6JIMOO2NCCTN

Este documento es copia auténtica de un documento custodiado por la Universidade da Corufia. Fecha de creacion: 22/12/2023 14:13:04 Péagina 20 de un total de 20 pagina(s).

== o UNIVERSIDADE DA CORUNA hf

e/ou exercicio de poder publico, a portabilidade dos seus datos. Asi mesmo, terd dereito a non ser

obxecto de decisidns individuais automatizadas, incluida a elaboracién de perfis.

Tales dereitos poderaos exercer ante a UDC ou directamente ante a ADI, destacadamente a través do
formulario para o exercicio dos dereitos en materia de proteccion de datos persoais que se pode cubrir
na Sede Electrénica da UDC, no apartado Outros tramites. Asi mesmo, pode remitir unha solicitude ao
seguinte enderezo postal: Secretaria Xeral, Reitoria da Universidade da Corufia, ria da Maestranza 9,
15001 A Corufia, ou ao correo electrénico rpd@udc.gal, coa referencia «Proteccidn de datos», a través
dun escrito asinado para o efecto, a que se xuntara copia do DNI. Igualmente podera dirixir esta solicitude

a persoa que sexa a delegada de Proteccidn de Datos, na mesma forma de antes, ou ao correo electrdénico

dpd@udc.gal.

De igual maneira, ten dereito a presentar unha reclamacion ante a Axencia Espafiola de Proteccién de

Datos (AEPD).

